საქართველოს საგარეო საქმეთა მინისტრის მოადგილეს 
ქალბატონ ხათუნა თოთლაძეს

ქალბატონო ხათუნა,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა საქართველოს საგარეო საქმეთა სამინისტროდან, 2019 წლის 14 მაისის N01/19213 და 14 ივნისის N01/24121 წერილებით მიღებული ინფორმაცია, რომელიც შეეხებოდა გერმანული კომპანიების მიერ ბიზნესგაერთიანებისა და კომპანია „Buschmann-Winkelmann”-ის მიერ საქართველოს მოქალაქეების დასაქმების თაობაზე კონკრეტულ წინადადებებს. 
გაცნობებთ, რომ სამინისტრო მიესალმება გერმანიაში საქართველოს მოქალაქეების დროებითი ლეგალური დასაქმების შესაძლებლობების გაზრდას და გამოხატავს ყველა შესაბამის დონეზე და ეტაპზე გერმანულ მხარესთან თანამშრომლობის მზადყოფნას. ამავდროულად აღსანიშნავია, რომ კერძო კომპანიების კონკრეტული წინადადებების განსახილველად და მათ შესაბამისად, საქართველოს მოქალაქეთა გერმანიაში დასაქმების პროცესის წარსამართად, საჭიროა შემდგომი ინფორმაციის დადგენა. გთხოვთ, მოგვაწოდოთ დამატებითი ინფორმაცია აღნიშნული დაინტერესებული კომპანიების საქმიანობის შესახებ (შესაძლებლობისამებრ, მათი ოფიციალური ვებ-გვერდების მითითებით), ასევე შემოთავაზებული პირობების თაობაზე (მაგ., დასაქმებასთან დაკავშირებული პროცედურები, საკვალიფიკაციო მოთხოვნები, შრომის პირობები, სოციალური უფლებები), რაც განსაკუთრებულ მნიშვნელობას იძენს მოცემულ ეტაპზე საქართველოსა და გერმანიას შორის შესაბამისი ორმხრივი შეთანხმების არარსებობის ფონზე. ამასთან, გთხოვთ, შეძლებისდაგვარად, გაგვიზიაროთ კონკრეტული კომპანიის მიერ გასაფორმებელი შრომითი კონტრაქტის ნიმუში. 
ზემოაღნიშნულიდან გამომდინარე, დანართის სახით გიგზავნით, IOM-თან თანამშრომლობით სამინისტროს მიერ შემუშავებულ ვაკანსიის შესახებ დამსაქმებლის განაცხადის ფორმას და გთხოვთ, გერმანიაში საქართველოს საელჩოს მეშვეობით, ზემოხსენებულ კომპანიებს მიმართოთ მისი შევსების თხოვნით, რათა ქართული მხარე ფლობდეს მაქსიმალურად სრულყოფილ ინფორმაციას მოქალაქეთა დასაქმების პირობების თაობაზე.
ამასთან, ა.წ. 7 ივნისს ბუნდესტაგისა და 28 ივნისს ბუნდესრატის მიერ დამტკიცებული საკანონმდებლო პაკეტის თანახმად ინიცირებული ცვლილებების და შესაბამისი რეგულაციების თაობაზე მაქსიმალური ინფორმაციის ფლობის (მათ შორის საჯარო განცხადებების გაკეთების საჭიროებისთვის), ისევე როგორც კანონების ძალაში შესვლის მომენტისთვის, გერმანიის შრომის ბაზარზე საქართველოს მოქალაქეების დროებით ლეგალური დასაქმების მიზნით თანამშრომლობის წარსამართად ქართული მხარის მზადყოფნის უზრუნველსაყოფად, მიზანშეწონილად მიგვაჩნია გერმანულ მხარესთან შეძლებისდაგვარად ინტენსიური თანამშრომლობის წარმართვის გზების ამ ეტაპზევე გამოვლენა, მათ შორის, გერმანიაში დასაქმების შესაძლებლობების და რეგულაციების თაობაზე საქართველოს მოქალაქეების სრულყოფილი ინფორმირების მიზნით. გთხოვთ, მიმართოთ გერმანიაში საქართველოს საელჩოს ამ კუთხითაც საქმიანობის აქტიური წარმართვის, სამინისტროსთვის ზემოაღნიშნული  შესაბამისი ინფორმაციის და საჭიროებისამებრ, გერმანიაში სამუშაო ვიზიტების თაობაზე კონკრეტული რეკომენდაციების მოწოდების თხოვნით.

